
Naartunermi, erninermi meeravissiartaarnermilu sulinngiffeqartarneq pillugu anaanaasut tamarmik
sapaatip akunneranut akunnernik 40-nik erninerminnik, sapaatit akunnerini 19-ini, siornatigut
suliffigisimasaq apeqqutaatinnagu ullormusiaqarnissaasa pisinnaatitaaffigilernissaannut, Inatsisartut
inatsisaasa allanngortinnissaanut Naalakkersuisut peqqunegarnissaannik Inatsisartut
aalajangiiffigisassaattut siunnersuut.

(Inatsisartunut ilaasortaq Jens Napat6kK’, Naleraq)

(Siullermeerneqarnera)

Quijanagq Inatsisartunut ilaasortaqg Jens NapatoK’ siunnersuuternut.

Angajoqgaanngorneq inuunermi allannguutit annerpaat ilagaat. Meeqqgap inunngorneraniit gaammatit
siulliit meeqqat inuunerissaarnissaanut inuttullu ineriartornissaanut toqgammavik pilersinnegartarpog.
Taamaattumik erninermut atasumik sulinngiffeqarneq aningaasagarnermut imaluunniit inatsisilerinermut
apeqqutaaginnanngilag, apeqqutaavorli meeqgap pisinnaatitaaffiisa angajoqqaallu periarfissaasa
toqgissisimasumik sinaakkuserneqarnissaanut periarfissagarnersut inuunermi sanngiinnerpaaffimmini
ilusilersuisussaaffimminilu.

Meeqqap inuunerani piffissaq siulleq misigissutsinut eqgarsartariaatsikkullu ineriartorneraniittarpog.
Angajoqqaat periarfissinneqaraangamik inoorlaajutiminnik pakkussinissaminnut, attaveqarneq sakkortooq
pinngortarpoq, meeqqap toqgissisimanissaanut inuuneratalu sinnerani ilinniarsinnaanissaanut
tunngaviliisarluni. Inuuniarnikkut misigiissutsikkullu piginnaasanik pinngortitsisarpog, meeqqap
kingusinnerusukkut ataatsimuussusermi inuiagatigiinnilu inoogataanissaminni atorsinnaasaattut.

Angajoqqgaat erninermut atatillugu sulinngiffeqarnissamut pisinnaatitaaffii suliffimmiit
sulinngiffeqarnissaannarmik isumaqganngilag, meeqqamulli ganilaarnermik, asanninnermik
isumassuinermillu pilersitsissalluni. Akuersinermut tunngassuteqarpoq, meeqgamut piffissaq atugaq
pisinnaatitaaffiinnaanngitsoq, akisussaaffiusorli siunissamut iluaqutaasussaq. Tassunga ilutigalugu
erninermut atasumik sulinngiffegarnerit ilaqutariinnut ganorluunniit atugagartunut atuutinnegassapput.
Aalajangersimasumik suliffegaraanni, namminersortuungaanni, piniartuugaanni, aalisartuugaanni
imaluunniit “angerlarsimaannartuugaanni’apeqqutaatinnagu.

Demokraatit erninermut atasumik sulinngiffeqarnermut malittarisassat pineqartillugit, tamanut assigiimmik
periarfissiinissamik siunnersuut taperserpaat.

Tassungalu ilutigalugu uagutsinnut pingaartuuvoq, malittarisassat eqqarsarluarluni ilusilersornissaat.
Erninermut atasumik sulinngiffeqarneq pisinnaatitaaffiussaaq, ingerlalluartoq, suliffegarfinnut,
sulisussaalegereersunut, pisariaganngitsumik nanertuutaanngitsog.

Taamaattumik silatusaarneruvoq, Naalakkersuisut allannguutissatut siunnersuutegarnerminni
siunnersuutigimmassuk maannakkut aaqggissuussat ataatsimoortillugit misissornissaat, tassani ganoq ililluni
meeqqgap aammalu angajoqqaat pisinnaatitaaffii pitsaanerpaamik qulakkeerneqarsinnaanersut, aammalu
ganoq ililluni erninermut atatillugu aaqqissuussat naapertuilluarnerusumik attanneqarsinnaanerusumillu
aaqgissuunneqarsinnaanersut.

Misissuineq taamaattoq siunissami isummernernut patajaatsumik tunngaviliissaag, meeqgamut,
ilagutariinnut aammalu inuiagatigiinnut sinaakkutit pitsaanerpaat ataqatigiisillugit.
Ogimaagqatigiissaarineruvoq, uagut Demokraatiniit tamakkiisumik tapersigarput.

Taamatut ogaaseqaateqarlutik Demokraatit Naalakkersuisut allannguutissatut siunnersuutaat taperserpaat
siunnersuullu aappassaaneernegannginnerani llagutariinnermut- aamma Peqqissutsimut ataatsimiititaliami
suliareqginneqgarnissaa innersuussutigalugu.

